He rauemi aromatawai ā-roto Te Reo Rangatira 1.10A v1 mō te Paerewa Paetae 91666

He rauemi aromatawai ā-roto Te Reo Rangatira 1.11A v1 mō te Paerewa Paetae 91667
TĀ TE ĀKONGA WHĀRANGI

He Rauemi Aromatawai ā-Roto - kua mōnehu
Paerewa Paetae Te Reo Rangatira 91666: Te whakamahi rautaki rangahau
Paerewa Paetae Te Reo Rangatira 91667: Te whakaatu i ngā putanga rangahau
Te Kaupapa Ako: Te Reo Māori 1.10A v1, 1.11A v1
Te Ingoa o te Rauemi: Ka Ora te Reo
Whiwhinga:  Te Reo Rangatira 1.10: 3, Te Reo Rangatira 1.11: 4
Tohutohu mā te Ākonga
Te Horopaki

Kei te tautoko koe i tētahi kauhanga mo te reo Māori mā te rangahau. E hāngai ana te rangahau ki te hunga rangatahi reo Māori kore o tō rohe. 

I tēnei ngohe ka whakaatu koe i o pūkenga ki te rangahau, ki te aromātai i ngā rautaki, me ngā tukanga ka whāia e koe. Māu anō e whakaraupapa i ō whakapae hei whakamōhio atu i ngā āhuatanga i rangahaua e koe mo te kauhanga reo Māori mō tō rohe.

Ka aromatawaihia tō kaha ki te aromātai i ngā pūkenga rangahau e tika ana, me te whakaatu anō hoki i ngā hononga ki tō pakirehua. Māu ngā mahi katoa.  
Ka hāngai te aromatawai nei ki ngā paerewa taumata 1.10 me te 1.11.
Hei Mahi - Paerewa Paetae 1.10
1 Ohia manomanohia ōu whakaaro mō tētahi kaupapa e hāngai ana ki te reo Māori. Kowhiria tētahi o aua whakaaro, ka āta whakatinana hei whakatau, hei whakapae rānei mō tō rangahau. Kauaka e wareware ki te kōrero, pātai rānei ki te kaiako i mua i tō māwhiti atu ki tūmahi kē.
2 Āta whai i ngā tukanga rangahau, āta tuhi hoki i ngā taunakitanga ki ngā tikanga e tika ana. Ka hiahia pea koe ki te tirotiro ki te Matatiki 1 (kei raro iho nei) hei āwhina i a koe.
3 Aromātaihia te tukanga rangahau 

4 Whakaatuhia he aromātai o te tukanga rangahau i whāia e koe. Ka wātea kia whakaatu ā-waha rānei, ā-tuhi rānei, ā-whakaaturanga ataata rānei. Āta whakaarohia ngā pātai kei raro iho nei:

· ngā painga, ngā uauatanga o te mahi rangahau nei

· ka tautokona ō pātai matua e ngā taunakitanga kua kohia e koe 

· ko t/ēhea wāhanga o āu taunakitanga, e kaha tautoko ana, kāre rānei, i tō/ō whakatau, he aha ai?

· mā te aha e pai atu ai tō tukanga rangahau
Hei Mahi - Paerewa Paetae 1.11
1 Whakamahia ngā kitenga me ngā whakaaro matua o tō rangahau ki te whakarite i tētahi whakaaturanga matatiki e whakaatu ana i ngā āhuatanga e ea ai tō kauhanga. Ka hiahia pea koe ki te rangahau i ngā kaupapa nāu i  aromātai i te paerewa taumata 1.10.

2 Ka hiahia hoki pea koe ki te kōrero mō ō matatiki ataata i tō whakaaturanga.

3 Whakaaturia ō kōrero whakakapi hei tuhinga, hei kauhau ā-waha, hei whakaaturanga ataata rānei. 

4 Ka aromatawaihia tō kaha ki te honohono i ngā mōhiotanga kei a koe, ki ngā kōrero nāu anō i rangahau, ki te whakawhanake i ētahi whakaaro, mōhiotanga anō hoki, e pua mai ai ngā taunakitanga e tika ana.
Matatiki 1
· Tuhia ngā pātai matua

Kia rua, nui atu rānei ngā pātai e āhua whānui ana kia pai ai te torotoro ki ngā rauemi maha e ea ai ō mahi rangahau.

· Whirihia ngā kupu matua
Rārangihia ngā kupu matua, e āhei ai koe ki te whakautu i ngā pātai nāu anō i whakarite.

· Te whakatata ki ngā tikanga ā-iwi

Ka huitahi koutou ko tō whānau i runga i ngā take tikanga ā-iwi, ā, i tēnei tukanga rangahau me whakarite tika i ngā āhuatanga kia ea ai te mahi. 

· Rapua ngā kōrero whaikiko

Rangahaua ētahi kōrero e pā ana ki ō pātai matua, kia 6 nui atu rānei ngā matatiki, arā, te uiui i te tangata, te ipurangi, ngā pukapuka, ngā mōheni, nūpepa. 

· Whakaritea ō kohinga rangahau

Whakaraupapahia ā-nama nei, ka whakamārama ai te take i whiria ai ngā matatiki rā e koe.

· Te aromātai i ngā matatiki

Waihangahia tētahi mahere hei tāpiri atu i ngā taunakitanga o tēnei aromātai. 

Taunakitanga: Te Reo Rangatira 91666 me 91667 Ka Ora te Reo
	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	Kia tutuki ngā mahi:

1.10

Ka whai te ākonga i ngā pūkenga rangahau me ngā tukanga raupapa. Ka whāia ngā tāera e tika ana, ka tika hoki te whakatata ki ngā tikanga ā-iwi:

· Ka whiri, ka whakamahi i ngā rautaki e tika ai te whakaraupapa i ngā kohinga kōrero (rangahau)

· Ka whakamāramahia te hononga ki te kaupapa o te rangahau

1.11

Ko ngā mahi e oti ai te whai kōrero whakakapi, ko te whanaketanga o ngā whakaaro me ngā mōhiotanga e hāngai ana ki ngā kōrero kua kohia kētia i tēnei tūmahi.  

Pērā i te:

· whakapuaki whakaaro, whakawākanga, whiringa rānei e tutuki ai ngā whakataunga

· aromātai i ngā whakatau, kōrero whakakapi


	Kia tutuki ngā mahi:

1.10

Ka aro te ākonga ki te whakamahi i ngā pūkenga rangahau me ngā tukanga raupapa. Ka whāia ngā tāera, ka tika hoki tōna whakatata ki ngā take tikanga ā-iwi:

· Ka whakaatu i tōna mārama ki ngā āhuatanga e tika ai te whai i ngā rautaki e pai ai te whakaraupapa i ngā kohinga kōrero (rangahau)

· Ka whakamāramahia te tikanga me te painga o ngā kōrero taunaki i tāpirihia hei kīnaki i te kaupapa o te rangahau.

1.11

Ki te whakarite i ngā kōrero whakakapi ā-kaiaka nei, ko te whanaketanga o ngā whakaaro me ngā mōhiotanga e hāngai ana ki ngā kōrero kua kohia kētia i tēnei tūmahi.  

Pērā i te:

· whakapuaki whakaaro, he whakawākanga, he whiringa rānei e tutuki ai ngā whakataunga

· aromātai i ngā whakatau, kōrero whakakapi


	Kia tutuki ngā mahi:

1.10

Ka angitu te ākonga ki te whakamahi i ngā pūkenga rangahau me ngā tukanga raupapa. Ka whāia paitia ngā tāera, ka tika rawa hoki tōna whakatata ki ngā take tikanga ā-iwi: 

· Ka aromātaihia te painga o ngā rautaki, te tauwhiti o ngā kohinga kōrero, me te whakaatu i ngā huarahi e pai atu ai ngā mahi rangahau.

· Me whakamārama i ngā whakaaro katoa e hono ai ki te kaupapa, ki ngā tino kupu, oti kau ki te katoa o te rangahau.

1.11

Ki te whakarite i ngā kōrero whakakapi kairangi nei, ko te whanaketanga o ngā whakaaro me ngā mōhiotanga e hāngai ana ki ngā kōrero kua kohia kētia i tēnei tūmahi, me te tāpiritanga o ētahi kōrero kē atu hei āwhina i a koe  

Pērā i te:

· whakapuaki whakaaro, he whakawākanga, he whiringa rānei e tutuki ai ngā whakataunga

· aromātai i ngā whakatau, kōrero whakakapi.

